
Udal-teknikarien parte-hartzea

TK1 Udal-teknikariekin elkarrizketak

T1 Arkaitz Angiozar Unanue - Kirol instalazioetako
zuzendaria

Noiz 2025/04/07
Non Udaletxean
Iraupena 40 minutu.

Landutako gaiak —Kirol instalazioetaz gain (Kiroldegia, futbol zelaia eta igerilekua) orientazio zerbitzua
daukate martxan (KOZ).

—Kirola kiroldegitik kanpo ere egiten denez hirigintza sailarekin elkarlanean aritzen
dira ibilbideetan irisgarritasuna eta segurtasuna bermatu nahian. Hiru ibilbide nagusi
dituzte (ikusi argazkiak) eta urteetan zehar hobekuntzak egin dituzte: zebrabideak,
eskailerak, argiztapena... Kale gimnasioak ere badaude: skate, pilotaleku...

—Herrian komun publiko bakarra dago (irisgarria?). Lezo Pasaiarekin lotzen duen
ibilbidea duela gutxi bukatu da. Komun publikoa ibilbidean jartzea proposatzen da,
Jaizkibeleko igoeraren bidegurutzean. Foru Aldundiari dagokio? Ala Pasaia eta
Lezoren artean jarri beharko litzateke?

—Kiroldegiko instalazioak oso zaharkituta daude, baita antolamendu mailan ere:
proiektua 90. hamarkadakoa da, beranduago gauzatu zen arren. Igogailurik gabeko
hiruzpalau solairuko eraikina da: erabiltzaile asko erreabilitaziora etorri ohi dira eta
giharketa gela, esaterako, ez dago maila berean. Langileentzat ere zailtasunak:
makina astuna eskaileretatik igo eta jaitsi behar izaten dituzte.

— Igerilekua: komun eta aldagela egokituak dituzte.

—Futbol zelaia: harmailak kanpotik irisgarriak dira, zelaia malda batean kokatuta
baitago. Aldagela egokitu bat dago eta gainontzekoetan ez da zailtasunik hauteman.

—Seinaleztapena falta da instalazio guztietan.

— Arreta: aurrez-aurre, sareen bitartez eta telefonoz ematen da. Enpresa batek du
esleituta kiroldegiko zerbitzua.

—Hizkuntzari dagokionez, euskara lehenesten da. Euskararen ezagutza hazi den arren
erabilerak jaitsiera kezkagarria jasan du azken urteotan. UEMAN sartu berria da Lezo.

—Emakumeen presentzia kirolean areagotu egin da. Lan asko egin da horren inguruan
eta emaitza onak izaten ari dira.

—Etorkizunera begira: kiroldegia dagoen lekuan eraikin funtzioanitza eraikitzea,
Gasteizko “Gertutasun Zentroak” eredu hartuta. Foru Aldundiarekin batera prozesu
bat abiatu da, Partaidetza sailetik.

T2 Dami Murfoz Boza - Gizarte zerbitzuetako arduraduna

Noiz 2025/04/07
Non Udaletxean
Iraupena 40 minutu.

Landutako gaiak — Gizarte Zerbitzuetako bulegoak: behin-behinekoak dira, lehen banketxe baten
bulegoak ziren. Sarrerako atea oso astuna da, mostradorea ez dago altura egokian eta
barruan biratzeko diametroa ez da nahikoa.

—NISAE datuak kudeatzeko erakundeen arteko plataforma da. Asko errazten ditu
izapideak. Halere, sail bakoitzak bere arduraduna izateak lan handia ematen du.
Adibidez, Oiartzunen pertsona bakar batek sail guztietako eskaerak kudeatzen ditu.

—Dualia, EUDELen bitartez Udalak duen itzulpen zerbitzua da. Urtean 500 minutu
gainkosturik gabe dira (ez dira inoiz muga horretara iritsi).

— Zerbitzu eta baliabide gida: garrantzitsua iruditzen zaio herri mailan dauden
baliabideak ezagutaraztea. Zerbitzuen katalogoa ikusgai eta erabilgarri dago
webgunean, baina oraindik osatu eta eguneratu gabe dago.

—Etxez-etxeko laguntza zerbitzuko langileak funtzionariak dira (ez da
azpikontratatutako enpresa). Osasun mentaleko arazoak dituzten pertsonak artatzeko
zerbitzua hobetzeko formakuntza beharrezkoa ikusten du.

—Desgaitasunen bat duten pertsonekin esperientziak:

— Pertsona itsu batek ukimenezko zoladurak faltan bota zituen bulegoan.
— Pertsona gorrak artateko zeinu hizkuntza ikasteko aukera modu
positiboan baloratu du.

—Lezdi elkartea: Lezon desgaitasuna duten pertsonen elkartea da, batez ere
mugikortasun arazoak dituzten pertsonak dira.

—Ertzantzan genero-indarkeria jasan duten emakumeekin irakurketa errazeko
dokumentua prestatu dute.


https://www.nisae.izenpe.eus/hasiera/
https://www.dualia.es/

T3 Amaia Resende - Komunikazio arduraduna

Noiz 2025/04/07
Non Udaletxean
Iraupena 40 minutu.

Landutako gaiak —Udaleko komunikazioaren ardura duela gutxi (urtarrilean) hartu du. Informazioaren
ardura Amaia (teknikaria), Iker (zinegotzia) eta kanpo-enpresa batena da.

—Komunikazio integrala landu nahi da, egunerokotasunean oinarritua eta ez informazio
soila. Ohitura berriak sortu nahi dira, komunikazioa etengabea izan dadin, ahalik eta
modu naturalenean.

—Informazioa udal-sailen arabera sailkatu beharrean erabiltzaileen beharren arabera
sailkatzen eta partekatzen da.

— Gaur egun webgunean jasotzen da informazio guztia. Sare ezberdinak ere asko
erabiltzen dira.

—Aldizkaria hiru (3) hilean behin ateratzen da eta etxez-etxe banatu. Hor agertzen den
informazioa orokorra da, ez dago bapatekotasunean oinarrituta.

—Lezo oso herri parte-hartzailea dela adierazi du.

—Kultura oso presente dago: sare sozialetan perfil propioa daukate.

— “Elkar zainduz” erabiltzen hasi dira legealdi honetan. Sailaren eta gaiaren arabera
leloa aldatzen da.

—BIBE proiektua martxan daukate, “Bizitza Berria eta Betea”, Eusko Jaurlaritzaren
Berpiztu programaren barruan dago, Adinberriren laguntza du eta Aubixa Fundazioak
garatu du. APTESek eta Hlduak Adi! Aitonboradak eta Agijupensek hartzen dute parte.
BIBE proiektuaran bitartez, “zahartzaroaren erronketako bati erantzun nahi zaio:
zahartzaroan erabateko bizitza lortzea eta gero eta luzeagoa den gizarte oso baten
aurrerapena eta kohesioa lortzea”.

—Lezokoak, Lezoko merkatari, ostalari eta zerbitzuen elkartea da. Atxikimendua
dagoen arren, gutxi dira kolektiboki lantzen diren gaiak.

— Ostalaritzari dagokionez, taberna asko zaharkituta daude, koxkak dituzte sarreretan.
Komunikazioa, bakoitzak berea lantzen du. Turismo gutxi dago eta bertakoei
bideratuta dago

—Udal teknikari asko ez dira bertakoak.


https://lezokoak.eus/

T4 Ainhoa Irazu - Berdintasun saileko teknikaria
Noiz 2025/04/87
Non Udaletxean

Iraupena 30 minutu.

Landutako gaiak —Irisgarritasuna langileei begira ere landu beharko litzatekel adierazi du. Ikusmen
arazoak ditu Ainhoak eta zenbait barne-informazio lantzeko orduan zailtasunak izan
ohi ditu.

—Berdintasuneko bulegoa berria den arren, leihoak irekitzeko mekanismoaren
kokapena ez da egokia (altuegi dago).

—Berdintasun sailari dagokionez, teknikari bakarra da bera, ez du administrari lanik
egingo duenik, beraz, zerbitzua urria da.

—Ikastaroak, hitzaldiak etab. egiten diren lokalak irisgarriak dira. Halere, kultur aretoko
leihoa ez da irisgarria.

—Emakumeentzat kirol taldeak osatzen lan handia egin da eta ondo funtzionatu du
(korrika taldea, giharketa...)

— Gezala auditorioa ez da irisgarria (Kultur arduradunarekin zehaztu dira arazoak).

—Bera kazetaria da, beraz, informazioa modu errazean eta ulergarrian emateko gai da.

T5 Ainhoa Mugika - HAZ bulegoko administraria
Noiz 2025/04/07
Non Udaletxean

Iraupena 30 minutu.

Landutako gaiak —Udaltzaingoaren falta sumatu du teknikaren zerrendan.

— Atzerritarrak edota pertsona migratuak, oro har, lagunduta etortzen dira.

—Ez dute Dualia zerbitzuaren berri (Gizarte Zerbitzutan bai!).

—Tramiteak azaltzea zaila izan daiteke. Ondo legoke laburpenak idatziz jartzea,
ulerterraztasuna sustatzeko.

—NISAE: arreta zerbitzuan baimen gehiago dituzte erregistro eta izapideak ikusteko.

—Ondo baloratu du zerbitzu-karta egitea eta modu errazean eta ulergarrian herritarren
eskura jartzea. Gainera, zein izapide egin daitezkeen online eta zeintzuk ez
adieraztea garrantzitsua dela iruditzen zaio.

— Gurpildun aulkian datozenak HAZ zerbitzura hurbildu daitezke, baina mostradorea ez
dago egokituta. Udaltzaingokoa bai.

—Eserleku gutxi daude sarreran, falta sumatu dute.

—Komunak langileentzat soilik dira: bertara sarbide estua dago gainera.

— Intimitatearen kudeaketa zaila da, espazioak ez du ahalbidetzen. Udaltzaingoan
bulego bat dago eta bertan artatzen dira kasu batzuk.

T6 Xanti Val Zabaleta - Kultura saileko arduraduna

Noiz 2025/04/07
Non Udaletxean
Iraupena 40 minutu.

Landutako gaiak — Gezala aretoko eszenatokia: Sexberdinak ikuskizuna programatu zutenean, eta
Telmo Irureta aktorea gurpildun aulkian mugitzen denez, jabetu ziren zailtasunetaz.
Eszenatokira azaltzeko koskak daude aldageletatik. Eserlekuetatik eszenatokira ere ez
dago ibilbide egokiturik. Aretora kanpotik iristea ere ez da oso erraza.

—Liburutegia: Dirulaguntza bat tarteko, eskailera-igogailuak jarri ziren, baina horrek ez
du eraikina irisgarri bilakatzen (gurpildun aulkian dabiltzan pertsonak,
haur-kotxeak...). Horretaz gain, hiru solairuko eraikina da eta langile bakarra dago.
Liburutegiko ordutegia zabala da (5 arratsalde eta ostiral goiza). Eraikien berean ez
dago ikasgelarik edukitzeko aukerarik.

—Kultur-gela: 35 pertsona har ditzake eta badu komun egokitua.

—Lokalak: dantza (x2), antzerkia eta ludoteka. Maila berean dute sarbidea. Komunak ez
daude egokituta eta batean sarrerako atea estuegia da.

—Soinu betebeharrak: Lezdi elkarteak aipatu duenez, ez dago modu egokian
funtzionatzen duen sistemarik. Donostia guztian ez dago; Valladoliden ezagutu du bat.

—Hitzaldiak: itzulpenerako sistema jartzekotan zeuden baina oso garestia ateratzen
da, batez ere itzultzailea hartu behar delako. Beste norbaitek lan hori hartzea laneko
intrusismoa dela adierazi du.

—Festak: eszenatoki irisgarria derrigorrezkoa al da? Zer dio araudiak?

—Soinu gabeko tarteak jartzea barraketan ondo iruditu zaio. Oro har, soinu eta zarata
maila jaistearen alde agertu da, kexa ugari baitauda festa garaian (Mendekosteak,
apirila-maiatza eta Santakruzak, irailak 13an).

T7 Iiigo Gurrutxaga eta Dorleta Erausquin - Hirigintza
saileko arduradunak

Noiz 2025/04/07 eta 2025/04/16
Non Udaletxean
Iraupena 40 minutu + 60 minutu

Landutako gaiak Espazio publikoak

—Errekalde Auzoa: egokitzapen lanak hasi dira. Arazo konplexua da: Euskotren, Foru
Aldundia eta Udalaren artean egin beharrekoa, Renfe ere tartean delarik. Errepide
gaineko pasabidea martxan jarri ahal izateko lehen pausoa oinezko ibilbide bat
egitea izan da lehendik zegoen ibilbide bat egokituz: ibilbidea ez da irisgarria, malda
eta eskailerak ditu.

— Altamirako parkea: Lehen fasea 2025ean gauzatuko da. Hurrengoak planean sartu
daitezke.

— Altamira auzoa: Plana prest dago eta eraikinetan igogailuak jartzen hasi dira.
Lehenetsi beharreko jarduketa.

— Jaizkibel Hiribidea: Trafikoa baretzea da helburua, bidegorria espaloiaren mailan
jarri eta eremu berdeak handituz. Proiektua laster jasoko da. Gauzatzea hurrengo
laurterako?

—Futbol zelaiaren eta Ikastolaren ondoan eraikitzen ari diren etxebizitza eraikin
berrietara ibilbide nagusiak gehiegizko malda du. Ibilbide alternatibo irisgarria
badago, parkean zehar, luze samarra den arren.

—Lezori dagokion Altzateko aldea bukatuta dago eta igogailua martxan.

—Lezoko jolas parke-sareari buruzko azterlanean Euskal Herria plazan estalkia jartzea
proposatu da, baina azpian aparkalekua dago. Aurrera baldin badoa jolas-elementu
irisgarriak proposatu?

—Komun publikoak:

— Daudenetaz gain Saldisen berriak eraikitzea proposatu dute. Kimu Bat
enpresari eskatu zaio jolas-eremu naturalizatu bat jartzea parterre
batean eta, bide batez, komuna jartzeko moduko eraikin txiki bat.

— Jaizkibel Hiribidean, Pasaiara bidean, parke bat dago,
kanpo-gimnasioa duena. Leku egokia da komunak jartzeko (herritarrek
eskatu dituzte) baina ez dago saneamendu instalaziorik bertan. Zaila.

Eraikinak

—Udaletxea: proiektua badago, aurrekonturik gabe. Berrikusi, irisgarritasun irizpide
gehiago aplikatuz: harrera-gunea, itxaroteko eremua...

—Liburutegia: ez da irisgarria.

—Musika Eskola: igogailua kanpotik jartzea aurreikusi du aurreko planak. Hala ere,
eraikina araudira egokitzeko barnekaldea ere egokitu beharko litzateke (ibilbideak,
ateak, komunak...).

—Udal-eraikinen irisgarritasun plana egitea gomendarria dela deritzo.

Koordinazio Taldea

KT1 Koordinazio taldearen bilera

Helburua —Lezoko IUPIaren berri ematea.
—Proposatutako prozesua analizatzea eta lehen pausoak zehaztea.

Jarduera mota Bilera.
Noiz 2025/04/01
Non Udaletxea.

Iraupena 60 minutu.

Partaideak — Udal-ordezkari politikoak:
—Mikel Arruti, alkatea.
—Eneritz Arruti, 1. alkate ordea.
—Udaleko teknikari eta langileak:
—Dorleta Erausquin, hirigintza saileko arduraduna.
—IAigo Gurrutxaga, hirigintza saileko arduraduna.
— Aholkularitza:
—Miren Vives, Projekta Urbes
Landutako gaiak —Proiektuaren aurrekariak azaldu dira, IUPIak aurreko Irisgarritasun Planekiko dituen
desberdintasunak azalduz.
—Plana errealista eta egingarria izateko kontuan hartu beharko da datozen urteetan ez
dagoela inbertsioak egiteko aukera handirik.
—Parte-hartzea hiru pausotan proposatu den arren, bitan egitea erabaki da.
Hartutako erabakiak —Elkarrizketetan parte-hartuko duten teknikariak identifikatu eta hauek gauzatzeko

eguna jarriko da.
—Saioan erabili den aurkezpena eta lanerako dokumentua partekatuko dira.

Ordezkari politikoak

OP1 Ordezkari politikoekin bilera

Helburua —Planean jaso daitezkeen esku-hartzeak jasotzea eta kontrastatzea.
—Proposatutako prozesua analizatzea eta hurrengo pausoak zehaztea.

Jarduera mota  Bilera.
Noiz 2025/04/16
Non Udaletxea.
Iraupena 60 minutu.

Partaideak  _ ;45 ordezkari politikoak:

—Mikel Arruti, alkatea.

—Eneritz Arruti, 1. alkate ordea.

—Iker Salaberria, 2. alkate ordea.
— Aholkularitza:

—Miren Vives, Projekta Urbes.

Landutako gaiak Espazio publikoak

— Arraitokiko partzela portuak utzitakoa da. Akordioaren arabera, kiroldegia handitzeko
eta aparkalekua egiteko izango da. Hala ere, erabilera horietara ez mugatzea espero
da. Erabilerei buruzko hausnarketa eta parte-hartze prozesu bat egingo da.

— Altamira auzoko urbanizazioa.

— Altamirako parkeko jarduketak.

—Errekalde auzoko proiektua: oinezko ibilbide osagarriak egin beharko dira errepide
gaineko pasabidea egin ondoren.

—Olatsarreko eremurako (futbol zelai inguruan) igogailua eskatzen ari dira herritarrak.

—Urdaburu kaleko oinezko pasabidea: proiektua eta aurrekontua daude.

—Zebrabideak: hirigintzan zerrenda bat daukate zazpi zebrabiderekin..

Eraikinak

—Udaletxea.

—Alondegia.

—Musika Eskola.

—Liburutegia.

—Gezala aretoko eszenatokia.

—Webgunea berritzea (martxan).

— Leihatila bakarra (martxan).

—Eremu ilunak (argiteria): jasoko dira?

Hartutako erabakiak —Hurrengo bilera maiatzak 22an egitea, aipatu diren jarduketa proposamenak
aztertzeko eta herritarren saioak prestatzeko.
—Lezdi elkartearekin eta BIBE Programako partaideekin harremanetan jarri,
parte-hartze prozesura gonbidapena luzatuko zaiela aurreratuz.

HER1 Herritarren parte-hartze saioa

Noiz 2025/06/17
Non Kultur Etxean
Iraupena 60 minutu.

Partaideak —Herritarrak:
—Emakume (1) bat.
— Politikoak:
—Mikel Arruti, alkatea.
—Iker Salaberria, 2. alkate ordea.
— Projekta Urbes:
—Miren Vives.
—Marina Gisasola.

Landutako gaiak  Saioa bi ataletan banatu da: Hasteko, Projekta Urbes taldearen eskutik egindako
aurkezpena eta, jarraian, aurkezpenean azaldutako puntuen inguruko elkarrizketa
burutu da.

Aurkezpena

Aurkezpenaren helburua Projekta Urbes eta Udaletxeak elkarlanean landutako eta
datozen lau urteetara begira lehenetsitako interbentzioak erakutsi eta azaltzea izan da.
Bi alderdi azaldu dira: Udalerri Irisgarria eta Udal Irisgarria. Udalerri Irisgarriaren
barne: (1) Oinezko ibilbideak eta espazio publikoak, (2) Eraikin publikoak eta (3) Garraio
zerbitzuak. Udal Irisgarrian: (4) Informazioa, zerbitzuak eta jarduerak. Horrela banandu
da aurkezpena, alderdi bakoitzean interbentzio zerrenda jakin bat erakutsiz.

Elkarrizketa
Herritarrak, proposatutako interbentzioen inguruko iritzia partekatzeko aukera izan du.
Hortaz gain, bestelako gabeziak azaleratzera edo proposamenak egitera animatu zaio.

Aurkezpen eta ekarrizketaren zehar lortutako ekarpenak:

—LEZDI lezotar elkarteaz hitz egin da. Herriaren analisia burutzen ari dira,
udaletxearekin batera, auzoz auzoko bisitaren bitartez. Ikerketa hau txosten bihurtu
eta Proiekta Urbes taldearekin partekatuko da, garatzen ari den irisgarritasun
planerako lagungarria izango delakoan.

Ibilbideak eta espazio publikoak

—Hipolito Gelaza kalean oinezko ibilbide osatu beharra dago. Berdegunearen trazadura
eraldatuz lortu daiteke.

— Altamira auzoko ibilbideak ez dira irisgarriak. Koskaz eta maila aldaketaz betea dago
eta etxebizitzen sarbideak ez dira irisgarriak. Gainera, ibilbide gehienak estuegiak
dira. Jada badago auzo-proiektua.

—Liburutegi aurreko zebrabidea (Jaizkibel Hiribidean) arriskutsua da. Luzeegia da eta
maldan dago; Jaizkibel Hiribide bidean malda handiegia da, eta Kale Nagusi bidean

gurpildun aulkiak ihes egiteko arriskua handia da.

—Herrigunea zeharkatzen duen errepidean kokatutako semaforoen berde faseak
iraupen laburra du. Zailtasunak dituzten pertsonentzat arriskutsua izan daiteke. Bost
segundu gehitzeak asko lagunduko luke.

—Jaizkibel Hiribidea 22 eta Elias Salaberria Hiribidea 6 etxadien arteko oinezko
ibilbideak irisgarritasun gabezia larriak ditu: estuegia da eta malda handiko tramoz
beteta dago. Arriskutsua da, batez ere, gurpildun aulkientzat.

—Elias Salaberria Hiribidea 14 etxadiaren altueran, kamioak abiadura handian joan ohi
dira.

—Lezo-Pasai Antxo oinezko ibilbide eta bidegorri konexioaren egoera oso larria da.
Gutxieneko segurtasun-baldintzak bermatu behar dira.

Eraikin publikoak

—Herriko eraikin publiko gehienek ez dute igogailua; Alondigak, liburutegiak,
kiroldegiak eta musika eskolak, besteak beste.

—Egungo udaletxeko igogailu-plataforma ez da soluzio aproposa barne
irisgarritasunerako. Igogailu proiektua dago.

Aparkaleku egokituak

—Honen inguruko lanketa beharrezkoa da. Hauek dituzten irisgarritasun gabeziak

ebatzi behar dira.
Autobus geralekuak

—Jaizkibel Hiribideko (kiroldegi altueran) geralekuaren irisgarritasun gabeziak
azpimarratu dira.

Udaleko arreta-zerbitzua eta irizpideak

—Udaletxearen eta LEZDI elkartearen arteko harremana estua izatearen garrantzia
azpimarratu da. Herrian obra bat onartu aurretik, proiektua elkartearen eskuetatik
pasatzea eskatu da. Modu hontara, irisgarritasun irizpideen begirada ziurtatuko da,
herritarren irisgarritasun beharrei erantzunez.

Bukatzeko Herritarrari saioan parte-hartu izana eskertu zaio.

